
Шагъырейлениу

Черек районну «Бызынгы» альплагерини тий-
ресинде  29 июльдан башлап  2 августха дери 
спортну экстремал тюрлюлерини  Outdoor Festival 
Alpindustria Bezengi деген фестивалы  бардырыл-
лыкъды. Анга  60-дан аслам адам къатышырыкъды. 

Аны кезиуюнде эр кишиле бла бирге тиширыула 
да эриширикдиле.  Ала къаялагъа ёрлеу, къыйын тау 
жерле бла чабыу жаны бла кючлерин сынарыкъды-
ла.  Аны бла бирге уа кир-кипчикни жыйыугъа да 
къатышыргъа боллукъдула.  Алагъа деп дагъыда  
хайырлы лекцияла, белгили устала бла жараула, 
спортну экстремал тюрлюлеринде  керек болгъан 
кийимле бла башха затла бла байламлы тестле 
къураллыкъдыла. 

Байрамны  «Горный клуб «Альпиндустрия» МОО  
«Бызынгы» альплагерьни администрациясыны се-
беплиги бла къурайды.  Къабарты-Малкъарда ол 
коронавирусну пандемиясы ючюн арт болжалгъа 
салынып тургъан фестивальладан бла эришиуледен 
сора биринчи кере бардырылады.  Алгъаракълада 
уа спортну тау экстремал тюрлюлерини Red Fox 
Elbrus Race 2020 фестивалы 2021 жылгъа кёчюрюл-
генини юсюнден билдирилгенди.   Трейлраннингден 
Adidas x Alpindustria Elbrus World Race – 2020 
халкъла аралы эришиулени да келир жыл ётдюрюр-
ге оноу этилгенди. 

Россейни регионларына адамларыны жашау журтла 
эм коммунал жумушла ючюн тёлеулерини бир кесегин 
къайтарыугъа   9 миллиард сомдан артыкъ бёлюнюрюк-
дю. Аны юсюнден буйрукъгъа РФ-ни Правительствосуну 
Председатели Михаил Мишустин къол салгъанды.  

Регионланы араларында юлешинирик ол ахча  ве-
теранланы, инвалидлени, радиация эм техноген къый-
ынлыкъланы хатасы жетген инсанланы араларында 
льготалары болгъанлагъа ЖКХ-ны жумушлары ючюн  
тёлеулерини бир кесегин къайтарыргъа къоратыллыкъ-
ды. Ала ол жумушланы багъаларыны 50 процентин 
тёлейдиле,  къалгъан кесегин а къырал кеси боюнуна 
алады. Регионланы ол ишлеге къоранчларын федерал 
бюджет къайтарады.

    Къабарты-Малкъар башында айтылгъан жумуш-
лагъа 414,1 миллион сом аллыкъды. 

РФ-ни Къырал Думасы-
ны депутаты Геккиланы 
Заур эм КъМР-ни маданият 
министри Мухадин Кумахов 
кезиулю иш бла барыула-
рыны чегинде Лескен, Терк, 
Басхан районлада культура 
объектлени болумларына 
къарагъандыла. 

Хал кёргюзтгенине кёре 
«Культура» миллет проект 
эм «Единая Россия» пар-
тияны «Гитче Ата журтну 
маданияты» деген про-
граммасыны чеклеринде 
жашаугъа кийириледи.

Урухда  тынгылы ремонт 
ишлени санына юй башны 
алышындырыу, инженер 
коммуникацияланы, ич 
отоуланы, тийрени таплан-
дырыу киредиле.  Къарагъ-
анла  жумушла графикден 
артха къалып тындырыл-
гъанларын белгилегенди-
ле.  Кишпек, Огъары Акъ-
баш эм Озрек элледе, ма-
даният юйлеге къарагъан-
дан сора да, эсгертиуле бла 
предложенияла этилгенди-
ле. Подряд организацияны 
келечилери  толтурулгъан 
ишлени юсюнден айтхан-

дыла эм объектле келишим 
этилген заман болжалгъа 
хазыр боллукъларына толу 
ышандыргъандыла.

КъМР-ни Башчысы Каз-
бек Коковну буйругъу бла 
тынгылы ремонтну мони-
торинги ай сайын барды-
рылады. Власть органланы 
келечилерини къурулушчу-
ла бла байламлыкълары 
тап къуралыпдыла, чыкъ-
гъан соруула жерлеринде, 
бюрократия чурумсуз эм 
керексиз къагъыт жюрю-
тюусюз тамамланадыла.

«Аллай низамлы кон-
троль объектлени хайырла-

ныугъа заманында берил-
ликлерине эм толтурулгъан 
ишлени качестволукъла-
рына ышанырча этеди», 
- дегенди Геккиланы Заур. 
Объектле быйылны ахы-
рына хазыр боллукъдула. 
Жангыртылгъан культура 
юйле эллилени жарыкъ-
ландырыу аралары болуп, 
бери абаданла, жаш тёлю 
да сюйюп жыйыллыкъла-
рына ийнаннганын билдир-
генди депутат.

ЖАНГУРАЗЛАНЫ 
Нажабат.

Къабарты-Малкъарны Башчысы  
Казбек Коков тюнене КъМР-ни 
Правительствосуну къаууму эмда 
республиканы шахарларыны бла 
районларыны  таматалары бла ви-
деоконференция амал бла кенгеш 
бардыргъанды. Аны ишине Роспо-
требнадзорну КъМР-де Управлени-
ясыны башчысы Жирослан Пагов, 
Россейни МЧС-ини КъМР-де Баш 
управлениясыны начальниги Миха-
ил Надежин къатышхандыла. 

Ушакъны кезиуюнде сёз регионну 
билим бериу махкемелерин жангы 
2020-2021  окъуу жылгъа хазырла-
уну, аланы отдан сакълауну эмда 
башха къоркъуусузлукъларын жал-
чытыуну, ала санитар мардалагъа 
эмда жорукълагъа келиширча эти-
уню юсюнден баргъанды

Бек алгъа КъМР-ни жарыкълан-
дырыу, илму эмда жаш тёлюню 
ишлери жаны бла министрини 
къуллугъун толтургъан Анзор Еза-
ов сёлешгенди. Ол Бир къырал 
экзаменни баш кесегини эсеплери 
бла шагъырей этгенди. Сынаула 
белгиленнген низамда, бир тюрлю 
технология бузукълукъла болмай 
ётгендиле. 

Санитар-эпидемиология эмда 
информация къоркъуусузлукъ 
сакъланнганды: экзаменле баргъан 
пунктла керекли технология обо-
рудование, антисептикле, къапла 
бла жалчытылыннгандыла, соци-
ал узакълыкъ да къуралгъанды, 
отоулагъа дайым дезинфекция 
этилгенди, медикле да кёз-къулакъ 
болгъанлай тургъандыла. Чакъы-
рылгъан специалистле барысы да 
алгъындан окъуна COVID-19 тест-
леден ётгендиле.

 27 пунктда ЕГЭ-ни 10778 окъуучу 
бергенди. 408 адам, саулукълары 
осал болуп, экзаменлени ахырына 

жетдиралмагъандыла. Артда ала 
резерв кюнледе эмда къошакъ 
кезиуде сынауладан ётерикдиле. 
Бюгюнлюкде  географиядан, ли-
тературадан, информатикадан 
бла ИКТ-дан, орус тилден, мате-
матикадан профиль даражада, 
тарыхдан, физикадан, химиядан, 
обществознаниядан балла белгили 
болгъандыла.

Андан сора Михаил Надежин 
сёлешгенди. Ол профильли ве-
домствола аралы комиссияла, 
надзор эмда профилактика ишле 
бардыргъанда, отдан сакъланыуну 
излемлерине къаллай бузукълукъла 
этилгенлерин ачыкълагъанларыны 
юсюнден билдиргенди.

Сёз регионну билим бериу мах-
кемелерин жангы окъуу жылгъа  
хазырлауну юсюнден баргъанда, 
Россей Федерацияны баш санитар 
врачыны бегими бла окъуу юй-
лени, социал инфраструктураны 
объектлерини жангы коронавирус 

инфекция жайылгъан кезиуде иш-
леулерини санитар-эпидемиология 
жорукълары къабыл кёрюннгенлери 
эсгертилгенди. Ала 2021 жылны 1 
январына дери сакъланырыкъдыла. 
Алагъа кёре термометрия ётдю-
рюллюкдю, бир жолгъа кёп адам 
жыйылгъан ишлени бардырыргъа 
эркин этиллик тюйюлдю, жукъгъан 
ауруугъа къажау къошакъ мадарла 
этилликдиле, хар классха энчи окъуу 
кабинет бёлюнюрюкдю, окъуучула-
ны араларында байламлыкъланы 
не къадар аз этер ючюн дерслени 
бардырыу сагъатлары да тюрлен-
дирилликди.

«Билим бериу» эмда «Демогра-
фия» миллет проектледе, «КъМР-
де билим бериуню айнытыу» эмда 
«Доступная среда» къырал про-
граммалада белгиленнген мадарла 
этиледиле. Сёз ючюн, 3 жыл тол-
магъан 940 балачыкъгъа 21 ясли 
блокну къурулушу бошалгъанды 
эмда аланы хайырланыргъа берир-

ге эркинлик алыннганды, 18 школ 
спорт залгъа ремонт этиле турады, 
битеулю билим берген 42 организа-
цияны ырысхы-техника къолайлары 
игиленедиле. Жангыртыу «Точка 
роста» араланы къурау бла барды-
рылады. Нальчикде 33-чю номерли 
орта школну мурдорунда сабийлеге 
цифралы билим бериуню «IT-куб» 
арасы къуралып бошала турады. 
3-чю номерли энчи коррекциялы 
интернат школда ырысхы-техника 
амалла жангыртыладыла, отоула-
рына ремонт этиле турады.

Школчуланы хакъсыз окъуу китап-
ла эмда пособияла бла жалчытыу 
жаны бла иш да андан ары барды-
рылады. Анга деп быйыл республи-
калы бюджетден 46,5 миллион сом 
бёлюннгенди. Аны бла бирге жууукъ 
заманда тамамларгъа керек бол-
гъан жумушла да аз тюйюлдюле. 

КъМР-ни Башчысы республиканы 
власть органларына окъуу юйле 1 
сентябрьге толусунлай хазыр болур 
ючюн, къалгъан заманны ичинде 
битеу белгиленнген жумушланы 
тындырыргъа керек болгъанын 
къаты эсгертгенди. «Бюгюнлюкде 
андан магъаналы ишибиз жокъду, 
аны себепли биз аны 100 процентге 
толтурургъа керекбиз. Мында кон-
трольну да бошларгъа арталлыда 
жарарыкъ тюйюлдю»,-деп чертген-
ди Казбек Коков.

Тюбешиуню кезиуюнде башланн-
ган классланы окъуучуларын исси 
аш-азыкъ бла хакъсыз жалчыты-
угъа энчи эс бурулгъанды. 

Кенгешде дагъыда Жирослан 
Пагов, республиканы муниципали-
тетлерини башчылары да сёлеш-
гендиле.

КъМР-ни Башчысыны бла Пра-
вительствосуну пресс-службасы. 

 COVID-19 жукъгъанланы 
саны республикада  алты 
мингнге жете келеди -  5946 
адамда ачыкъланнганды, 
ол санда бир кюннге ол 15 
инсаннга жукъгъанды.  Тий-
ишли багъыудан сора  5478  
пациент сау болгъандыла 
(тюнене -  21 адам). 

Медицина болушлукъ бе-
рилгенлени саны  398-ге 
дери азайгъанды. Панде-
мияны аллындан бери аны 
ауурлугъун кётюралмай, 70 
инсаныбыз ёлгендиле, жар-
сыугъа, 28 июльда Нальчик-
ден эр киши бла тиширыу 
ауушхандыла.  Коронавирус 
КъМР-де жайылып баш-
лагъан кюнден бери 121,4  
мингден аслам тест барды-
рылгъанды (бир кюннге 825 
тинтиу).  

Госпитальлада бюгюн-
люкде 373  саусуз турадыла. 
Аланы арасында тест коро-
навирус ауруу жукъгъанын  
ачыкъламагъанла да бар-
дыла. Реанимация бёлюмде 
28 саусуз бардыла. 

Оператив штабдан бел-
гили этгенлерича,  ауруу 
жукъгъанланы саны азая, 
бюгюнлюкде республика-
да эпидемиология болум 
ышаннгылыды. Алай ви-
рус жокъ болмагъанды, 
жукъгъанланы 80 проценти 
аурууну  женгил халда кё-
тюредиле. 

- Аны себепли профилак-
тика мадарланы толтурур-
гъа тийишлиди. Ол санда 

медицина маскала жюрю-
тюрге, къолланы сапын бла 
жууаргъа, бир бирге жууукъ 
келмезге, къучакълашмаз-
гъа, онг болгъанына кёре  
къол тутмазгъа тийишлиди. 
Температурагъыз кётюрюл-
ген эсе уа, юйге врачны 
чакъырыргъа керекди»,-деп 
билдиргендиле оператив 
штабдан.

Россейде коронавирус 
жукъгъанланы саны 823,5 
мингнге жетгенди (бир кюнн-
ге 5395 адам ауругъанды). 
Пандемия башланнгандан 
бери вирусдан 612,2 мингден 
аслам инсан сау болгъанды. 
Къыралда  андан 13 504  ин-
сан ауушханды.   

Вирусологияны эм био-
технологияны Новосибир-
скде «Вектор» илму арасы 
коронавирусдан вакцинаны 
клиникалы тинтиулерин баш-
лагъанды. РФ-ни Роспотреб-
надзоруну башчысы Анна 
Попова билдиргенича, би-
ринчи эм экинчи кезиую 27 
июльда башланнганды, укол 
сынаулагъа  кеслери ыразы-
лыкълары бла къатышхан-
лагъа салынырыкъды. 

РФ-ни Къоруулау мини-
стерствосу Сеченов атлы 
институтда коронавирусха 
къажау вакцинаны сынагъ-
анын эсгертирчады.  Аны 
Эпидемиологияны эм ми-
кробиологияны  Н.Гамалеи 
атлы миллет тинтиу арасы 
хазырлагъанды. РАН-ны 
башчысы академик Алек-

сандр Сергеевни оюмуна 
кёре уа,   вакцинаны инсан-
лагъа 2021 жылда салып 
башларыкъдыла, алай ауруу 
жугъарыгъына къоркъуулу 
къауумлагъа укол алгъа-
ракъ этилирге да боллукъду. 

Роспотребнадзор артыкъ-
да хайырлы дезинфекторла 
къайсыла болгъанларын 
ачыкълагъанды. Алай бла 
коронавирусну хлору эм 
спирти болгъан затла терк 
жокъ этедиле. Дагъыда ам-
моний эм аминокислотала-
ры болгъан дезинфекторла 
да хайырлыдыла. 

 Вирусологияны эм биотех-
нологияны «Вектор» илму  
арасы бардыргъан тинтиу-
леден белгили болгъаныча,   
этил эм изопропил спирт (30 
процентли) вирусну кесе-
клерин 30 секундну ичинде 
жокъ этеди (миллионнга 
дери кесеклени). Хлору 
болгъан дезинфекторла уа   
бир ненча секундну ичинде 
толусунлай тазалайдыла. 
Эсигизге салайыкъ, коро-
навирус 48 сагъатны ичинде 
«жашайды».   

Абхазия Россей бла чекле-
ни жабып, РФ-ни инсанла-
рына бу къыралгъа келирге 
эркин этмейди. Абхазияны 
президенти къол салгъан 
указгъа кёре уа,  туристлеге 
бу къыралгъа жол 4 августха 
дери жабылгъанды. 

 ТИКАЛАНЫ Фатима 
хазырлагъанды. 

КъМР-ни Транспорт эмда жол мюлк мини-
стерствосундан билдиргенлерича, «Къор-
къуусузлу эмда качестволу автомобиль 
жолла» деген миллет проектни хайыры бла  
Дейское - Тёбен Курп жолну Шимал Осети-
яны чегине дери жетген тёрткилометрлик 
кесегинде тынгылы ремонт ишле андан ары 
бардырыладыла. Бу кюнледе подряд орга-
низацияны специалистлери анда Акъбаш 
арыкъны башха жанына баргъан кёпюрню 
балкаларын орната турадыла. Ары дери уа 
жолну къырып, мурдорун жарашдырып, эки 
къатлы асфальт жайгъандыла.

Ишле графикден алгъа окъуна барадыла, 
министерствону эмда заказчикни адамла-
ры анда не этилгенине эмда къаллай ма-
териалла хайырланылгъанына  кюн сайын 
жерине барып къарайдыла.

Бизни корр. 

Пандемияны кезиуюнде 
къырал берген болушлукъну 
Къабарты-Малкъардан жети 
жюзден артыкъ гитче эмда 
орта предприятие хайырын 
кёргендиле. Кеси жанындан 
алагъа регион да билеклик 
этгенди, деп билдиргендиле 
республиканы Экономиканы 
айнытыу министерствосун-
дан.

Алай бла бу кезиуде респу-
бликаны иелигинде акция-
ларыны эм азындан тёртден 
бири болгъан онтёрт предпри-
ятиягъа 16,1 миллион сом бе-
рилгенди. Айтханларына кёре 
алада 665 адам урунады.

КъМР-ни гитче эмда орта 
предпринимательствогъа 
кредитле бериу Фонду 11,7 
миллион сом багъасына би-
леклик этгенди. Аны хайы-
ры бла тийишли субъектле 
алгъан кредитлени процент 
ставкалары азайтылгъан-
дыла неда къайтарыллыкъ 
болжаллары созулгъандыла.

Республиканы гарантияла 
берген Фондуну болушлугъу 
бла беш предприятие борчла-
рын алты айгъа болжалгъа 

кёчюргендиле. Дагъыда 0,5 
процент комиссия бла эмда 
аны поручительствосу бла 39 
кредит берилгенди.

Бизнес-инкубаторлада ор-
налгъан 35 предприятиягъа 
аренда тёлеулери алты айгъа 
азайтылгъанды. Къыралны 
иелигинде болгъан мюлкню 
ортакъгъа алгъан тёрт субъ-
ектге эмда муниципал мюл-
кню ол халда хайырланнган 
онеки субъектге да берилген-
ди аллай онг.

Ишлени талай тюрлюле-
ри ючюн тёленнген налогну 
ёлчеми юч районда азай-
тылгъанды. Энтта да талай 
муниципалитетледе жууукъ 
кезиуде тийишли оноула этил-
ликдиле.

КъМР-ни предприниматель-
ствогъа себеплик этиу Арасы 
кредит-лизинг борчла бла 
байламлы къоранчланы жа-
баргъа болушады. Ол берген 
амалны хайырланыргъа сюй-
генледен 23 заявка барды. 
Дагъыда 99 гитче эмда орта 
предприятие ишчилерине 
хакъларын тёлерча процент-
сиз кредитле алыр умутда бан-

клагъа сёлешгендиле. Финанс 
учрежденияла 39 заявканы 
дурус кёргендиле, бюгюнлюк-
ге 9,9 миллион сом багъасына 
34 кредит бергендиле.

Дагъыда «МСП Банк» ак-
ционер обществону регионда 
менеджерине да ол умут-
да беш заявка берилгенди. 
Аладан экисини юсю бла 
документация жарашдырыла 
турады, ючюсю уа энтта да 
сюзюудедиле.

Кредит каникулла излеп 
банклагъа заявкаларын 422 
субъект жибергендиле. Ала-
дан 364-сюн дурус кёргенди-
ле, онтёртюсюне уа энтта да 
къарай турадыла. Кредит-
лизинг келишимлери бла бай-
ламлы борчларын кечирек 
тёлер амал излеп 272 заявка 
берилгенди, аладан да 176-сы 
къабыл этилгенди.

Министерствода ышан-
дыргъанларыча, бизнесге 
себеплик этиу мындан ары-
сында да бардырылгъанлай 
турлукъду.

УЛБАШЛАНЫ Мурат 
хазырлагъанды.

КЕНГЕШ

Ушакъны ёзеги – жангы окъуу жылгъа хазырланыу, 
билим бериу махкемелени къоркъуусузлукъларын жалчытыу

Маданият объектлени белгиленнген 
болжалгъа жангыртып бошаргъа таукелдиле

Буйрукъ

Федерал бюджетден бизге 414 миллион 
сомдан артыкъ бёлюнюрюкдю

 Даража

Бызынгы тарда – спортну 
экстремал тюрлюлерини фестивалы

СЕБЕПЛИК

Миллет проектле

Бюгюннгю 
излемлеге келишдире

ОПЕРАТИВ ШТАБ

Къурманыгъыз къабыл болсун!

Къабарты-Малкъарны муслийманла-
рын Къурман  бла жюрегимден къызыу 
алгъышлайма! Бу байрам исламда бек 
сыйлыгъа эмда магъаналыгъа саналгъан-
ладан бириди. Ол огъурлулукъну, бир 
бирге хурмет этиуню, жан аурутууну 
белгисиди, мамырлыкъны, ырахатлыкъны, 
жюрек халаллыкъны ниетлерин жаяды, 
адамланы игиликге талпындырады. 

Къабарты-Малкъарны муслийманлары 
ата-бабаларындан къала келген мадани-
ят, адет-тёре, дин хазналарын да къаты 
сакълайдыла. Бюгюнлюкде муслийман 
биригиуле республиканы жашаууна, 
социал, билим бериу, жарыкъландырыу 
башламчылыкъланы бардырыугъа тири 

къатышадыла,  ёсюп келген тёлюню Ата 
журтну сюерге, анга кертичи болургъа, 
тарыхха, тамата тёлюлени адет-тёре-
лерине хурмет этерге юйретиуге да 
кеслерини юлюшлерин къошадыла. 
Аланы миллетле аралы эмда динле 
аралы ырахатлыкъны бла келишиулюк-
ню, халкъланы араларында бирликни, 
шуёхлукъну эмда бир бирни ангылауну 
кючлендириуге салгъан къыйынлары уа 
айтып-айтмазча уллуду. 

Бу жарыкъ эмда къууанчлы кюн Къа-
барты-Малкъарда жашагъанланы 
алгъышлай,аланы хар бирине да  кийик 
саулукъ, насып эмда жашау ырахатлыкъ 
тежейме!

Къабарты-Малкъар Республиканы Башчысы 
К.В.Коковну Къурман байрам бла 

А Л ГЪ Ы Ш Л А У У 

Пенсия фонд

Атталаны Мухажирни 
жашы Анатолий, режис-
сёр, кинооператор, сце-
нарист, РФ-ни Кинемато-
графистлерини союзуну 
келечиси, адабият эм ис-
кусство жаны бла КъМР-
ни Къырал саугъасыны 
иеси, КъМР-ни искусство-
ларыны сыйлы къуллукъ-
чусу 89-жыллыгъында 
жашаудан кетгенди.

Мухажирни жашы Ана-
толий 1932 жылда 1 ян-
варьда Хасания элде  ту-
угъанды. Бийик билимни 
Кинематографияны Бите-
усоюз къырал универси-
тетинде (ВГИК) алгъанды, 
аслам заманны ол Ши-

мал-Кавказ кинохроника 
студияда ишлегенди.

Атта улу кёп документли 
фильмлени, кинопери-

одикагъа 1500-ден ас-
лам сюжетни авторуду. 
Аны «Ярость и мольба», 
«Клеймо на скале», «За-
в е щ а н и е » ,  « К я з и м » , 
«Кайсын»,  «Северный 
Кавказ», «Чёрная бурка» 
эм бирси ишлери Шимал 
Кавказда киноискусство-
ну айныууна уллу себеп 
болгъандыла.

Атталаны Мухажирни 
жашы Анатолийни юсюн-
ден жарыкъ эсгериуле 
бизни жюреклерикбизде 
ёмюрлеге сакъланырыкъ-
дыла.

КъМР-ни Маданият 
министерствосу, 

«КъМР-Медиа» ГКУ.

КъМР-ни прокуратура-
сында РФ-ни Баш прокуро-
руну Шимал-Кавказ эм Юг 
федерал округлада баш 
управлениясыны тамата-
сы Константин Сомовну 
къатышыуу бла коллегия-
ны жыйылыуу болгъанды.  
Анда ведомствону быйыл-
ны биринчи жарымында 
ишини эсеплери чыгъа-
рылгъандыла эмда келир 
кезиуде право низамны 
сакълауда борчла салынн-
гандыла, деп билдирген-
диле бизге ведомствону 
пресс-службасындан. 

 КъМР-ни прокурору Ни-
колай Хабаров республи-
када  законлукъну, право 
низамны,  тынчлыкъны 
жалчытыуда прокурор над-
зорну жерини юслеринден 
доклад этгенди. 

Управленияны келечиси 
уа жылны биринчи жа-

рымында конституциялы 
законлукъну сакълауда 
тийишли жумушла тамам-
ланнганларын чертгенди. 

Сёзге, коронавирус жай-
ылгъан кезиуде медиклеге 
кёллендириу тёлеулени 
юлешиуде бузукълукъланы 
ачыкълап, аланы кетери-
уню юсюнден эсгертиуле 
чыгъарылгъандыла. Аны 
хайырындан вирусну бакъ-
гъанлагъа  8,3 миллион 
сом юлешиннгенди.  

Андан сора да, регионну 
прокурорлары къатыш-
хандан сора айлыкъ тё-
ленмей жыйылгъан борч 
къайтарылгъанды – 43 
миллион сом.  Мындан 
ары саулукъ сакълауда, 
жашау журт-коммуна л 
мюлкде надзорну игилен-
дирирге, коррупциягъа 
къажау ишни тирилтирге, 
бюджет ахчаны къора-

тыуда бузукълукъланы 
болдурмазгъа кереклиси 
белгиленнгенди. 

Регионда энчи сакъланн-
ган табийгъат жерледе, 
суу  объектледе,  къа л-
гъан-къулгъанланы жа-
рашдырыуда   законлукъну 
сакълауда кемчиликле 
болгъанлары чертилген-
ди.  Башха жумушланы 
арасында экстремизмни 
бла терроризмни профи-
лактикасына,  аманлыкъ-
чылыкъгъа къажау ишде 
прокуратураны магъана-
сын ёсдюрюрге кереклиси 
да белгиленнгенди. 

 Коллегияда айтылгъан-
ны эсге алып, республика-
ны прокуратурасыны ишин 
игилендириуге бурулгъан 
оноула чыгъарылгъанды-
ла.

АБДУЛЛАХЛАНЫ
 Фатима хазырлагъанды. 

Жаныуарланы
керти сакълауурлары

Бюгюнлюкде Кавказ къырал заповедник та-
бийгъатны байлыгъын келир тёлюлеге сакъла-
уну, экология жаны бла илму тинтиулени «къа-
ласы» болуп турады. Анда илму ишлени терен 
бардырылгъанларыны себебинден табийгъат 
ариулай сакъланады. Ол туризмни айныууна 
да къошады юлюшюн.

- Шёндю бизни баш борчубуз 280 минг гектар-
ны тутхан заповедникде табийгъатны байлыгъ-
ын келир тёлюлеге сакълай, адам къолу заран 
жетдирмей тургъан жерибизде ариулукъну 
келген къонакълагъа кёргюзтюудю. Алайда 
болгъан адамла бары да чегетлени, сууланы, 
жаныуарланы сакълаугъа эс бёлюрле деп ыша-
набыз,- дейди аны директору Сергей Шевелев. 

  Жыл сайын бери Россейни битеу регион-
ларындан 300 мингнге жууукъ адам келеди. 
Анда къонакъла сейир этип къарарча затла 
уа бардыла. Битеу Европада бийиклиги бла 
экинчи жерни алгъан Нордман назы терек да 
анда ёседи. Россейде эм мылы Ачишко тау да 
аны жериндеди.

 Эм алгъа уа заповедник бу регионда къу-
руп баргъан тау доммайланы сакъларгъа деп 
къуралгъан эди. Ол жумушну аны къуллукъчу-
лары бек бийик даражада  тындыргъандыла. 
Ала озгъан ёмюрню 20-чы жылларындан бери 
доммайланы санын ёсдюрюу бла тири кюреш-
гендиле. 

Токъсанынчы жыллада эркинликсиз уугъа 
чыкъгъанла  доммайланы къурута башлагъан-
ларында, заповедникни къуллукъчулары ол жа-
ныуарланы къорууларгъа къарыуларын, билим-
лерин да жангыдан салгъандыла. Ол кезиуде 
илму бла кюрешгенлени кёбюсю доммайланы 
сакъланырыкъларына ышанмагъандыла. Алай 
устала тутхан ишлерин ахырына жетдиргенди-
ле. Бюгюнлюкде анда 1150 доммай кечинеди. 
Кавказда ол жаныуарла къуруп къалырла деген 
къоркъуу да жокъду.

Бюгюнлюкде заповедникни къуллукъчулары  
келген къонакълагъа хар нени 20 тюрлю жол 
бла элтип кёргюзтедиле. Къыш аланы алтысы 
бла хайырланыргъа болады. Жайда уа 14 жолну 
къайсы бири бла да баргъан адам табарыкъды 
къарар зат.

Бу жерледе жугъутурла, къашха эчкиле, 
айыула, башха жаныуарла, къанатлыла да 
кёрюрге боллукъду. Алай а, билип къоюгъуз, 
алагъа деп ашарыкъ зат къояргъа жарамайды. 

Эркин айланнган жаныуарла анга юйренселе, 
ашарыкъ затланы излеп, адамланы юслерине 
чыгъып, къоркъутургъа, башха заран салыргъа 
да боллукъдула. 

Саманлада – 
буруннгулу жазыула

Къарачай-Черкесни Къобан районунда 
адам къол ызын къойгъан буруннгулу затла 
табылгъандыла.  Кубанское водохранилище 
деген кёлню жагъасында айлана тургъанлай, 
арлагъыракъда агъачла атылып тургъанларын 
кёрдюк. Жууугъуракъ баргъаныкъда, ала къу-
рулуш къалгъан-къулгъанла угъай, буруннгулу 
затла болгъанлары танылды. 

   Тёгерекге къарагъаныбызда – саманлагъа 
да тюртюлдюк. Бизни сейирсиндирген аланы 
бла агъачланы юслеринде буруннгулу жазыула, 
белгиле болдула, деп хапар айтханды  алагъа 
тюртюлген Олег Гончарюк.

   Бу тийреледе бурун заманлада мекямла 
неда гитче элчик болгъаны хакъды. Жыллары 
келген адамла алайлада туз чыгъарылгъанын 
иги эсгередиле. Жюрюген хапарлагъа кёре, ол 
Москвагъа, Санкт-Петербургга да жиберилип 
тургъанды.

   Ол жерлени эрттегили хапарларын Бай-
чораланы Мариям атлы Къарачай-Черкес 
къырал тарых-маданият табийгъат музейни-
заповедникни къуллукъчусу, тарых илмуланы 
кандидаты Хутуулары Рашит иги биледи. Ол 
айтхандан, алайда эки кёл болгъанды - Уллу 
эмда Гитче. 1861 жылда ала къыралны Къобан 
къазакъ аскерлени къолларында болгъандыла. 
Ол кезиуде табышлылыкъ бла кюрешгенле, 
кёллени хайырланыргъа излеселе, ол аскер 
бёлюмню башчыларындан эркинлик алгъан-
дыла. 30 жылны ичинде алайын хакъ тёлеп 
хайырланыргъа излеген талай адам бир бирин 
ёлтюргенди.

Бёлек заманны табышлылыкъ бла кюреш-
генле, тузну жарашдырып, керекли жерлеге 
жибериуню къоранчы аны файдасындан эсе 
аслам бола башлагъанын кёргенде, кёллени 
хайырланыргъа алгъанны къойгъандыла. Бу-
сагъатда алайда табылгъан къурулуш матери-
алла бурун табышлылыкъ бла кюрешгенлени 
къайсысы болса да, туз чыгъаргъан заводла 
ишлер мурат бла келтиргеннге ушайдыла. 

   Белгилери болгъан саманла XIX-чу ёмюрню 
ахырында неда XX-чы ёмюрню ал сюреминде 
Россейни къыбыла жанында чыгъарылгъан-

дыла дерге да боллукъ болур. Аланы бир-
бирлеринде иги сакъланнган белгиле 1-чи 
гвардиячы кюпсе (купец) Василий Осиповични 
заводунда чыгъарылгъан затлагъа салыныучу 
белгиге ушайдыла. Алай а ол кёллени тёгере-
клеринде илму-тинтиу ишле терен бардырыл-
гъынчы табылгъан затла къалайда болсала 
да этилгендиле деп кесгин айтып къояргъа 
жарарыкъ тюйюлдю. 

«Къарачай» газет.

Картофну ючден бири 
къазылгъанды

Къабарты-Малкъарны Эл мюлк министер-
ствосунда айтханларына кёре, бу кюнлеге  
картоф   2,7 гектар жерден къазылгъанды, 
башхача айтханда,  ючден бири алынн-

ганды. Бу иш беш районда бардырылады.  
Битимни  тирликлилиги орта эсеп бла  гек-
тардан 209 центнерге жетгенди. Былтыр  
бла тенглешдиргенде, ол тёрт процентге 
асламды. Аны бла бюгюнлюкге 57 минг 
тонна   жыйылгъанды.

Саулай да быйыл картоф  8,3 минг гек-
тарда ёсдюрюледи. Былтыр да аллай бир 
бар эди. Ол кезиуде битеу да 196 минг тонна  
жыйылгъанды. Быйылны кёрюмдюсю да 
андан аз болмаз деп ышанадыла аграр-
чыла. 

Белгилеп айтханда, тирликни асламысы   
кюзде жыйыллыкъды.  Ол кеси да къышха 
сакъланырыкъды.

Тирлик жыйыу 
къыстау барады

Ал тергеулеге кёре, бу кюнлеге республи-
када 225 минг тонна мирзеу жыйылгъанды. 
Регионну Эл мюлк министерствосундан 
билдиргенлерича, ол былтырны тийишли 
кёрюмдюсюнден ондан бирине асламы-
ракъды.

Аграрчыла  мирзеулюк битимлени 71 минг 
гектарда оргъандыла. Нартюхню къошмай, 
ол тийишли жерлени битеулю ёлчемини  93 
процентин тутады. Хар гектардан орта эсеп 
31,5 центнер алынады, ол а былтырдан эсе 
беш процентге кёпдю. Бу жаны бла бютюн 
иги кёрюмдю Терк районда эсленеди – гек-
тардан 41 центнер. Ызы бла Лескен эм Бах-
сан районла барадыла: 40 эмда 38 центнер.

 Фото: Комбайн

Техника  къытлыкъ 
сынамайдыла

Бизни республикада шёндюгю сабан 
ишледе тёрт мингден артыкъ трактор, 
мирзеу оргъан  500 чакълы  комбайн эмда 
мал аш жарашдыргъан 130 комбайн,  баш-
ха техника  да хайырланылады, деп бил-

диргендиле Эл мюлк министерстводан.
Эл мюлк  энергия бла къалай  жалчытыл-

гъанын специалистле 100 гектаргъа техни-
кадан (ат кючю бла) неллай бири жетгенине 
кёре тергеучюдюле. Ведомствода айтхан-
ларыча, бизде ол 192,8 ат кюч болады. 
Къыралда орталыкъ кёрюмдюсю бла тен-
глешдиргенде,  ол  кёп къалмай юч кереге  
асламды. Дагъыда бизде бир тракторгъа,  
сёз ючюн,  69,2 гектар келе эсе, къыралда 
ол андан иги да кёпдю - 337 гектар.

Сабанланы бир минг гектарына 10 трактор 
жете эсе,  ол тапха саналады. Къабарты-
Малкъарда бу кёрюмдю 14,4 болады, кеси 
да къыралда жюрюген орталыкъ кёрюмдю-
ден тёрт кереге кёпдю.

Комбайнланы юсюнден айтханда, респу-
бликада жюз гектарда аладан экиден асла-
мысы хайырланылады. Ол да белгиленнген 
мардалагъа келишеди. Алайды да,  техника 
бла жалчытылыу иги болгъаны себепли 
республикада сабан ишле заманындан кеч 
къалмай тамамланырыкъдыла, деп ышан-
дыргъандыла Эл мюлк министерствода.  

Малчыланы 
махтаулу муратлары  

Быйыл жайлыкълада 130 мингден артыкъ 
мал кечинеди. Былтыр бла тенглешдирген-
де ол бешден бирине асламды. Аладан 90 
мингден артыгъы къойладыла, 33 минги 
– тууар малла, къалгъаны уа – атла, деп 
билдиргендиле КъМР-ни Эл мюлк мини-
стерствосундан.

Ал тергеулеге кёре, жайлыкълада июнь 
айны аллындан бери 1,5 минг тонна сют са-

уулгъанды эмда (союлмагъан ауурлукъда) 
550 минг тонна эт чыгъарылгъанды. Озгъан 
жылны кёрюмдюлеринден ала 8 эм 15 про-
центге асламыракъ болгъандыла. 

Сёз ючюн, былтырны жайлыкъ кезиуюнде 
битеу да юч минг тонна сют сауулгъан эди 
эмда мингден артыкъ тонна эт чыгъарыл-
гъанды. Быйыл а малчыла бу кёрюмдюлени 
асламыракъ этерге таукелдиле: сютден 
3,2 минг тонна сауаргъа, этден а 1,15 минг 
тонна чыгъарыргъа.

ОМАРЛАНЫ Мурат хазырлагъанды.

«Хорламны диктанты» Урунуу 
жигерликни шахарларында 

промышленный предприятиялада 
эмда Россейни заповедниклеринде 
бла этнопаркларында бардырыл-
лыкъды. Акция боллукъ жерлени 
тизмеси энтта кенгертилликди, деп 
билдиргендиле бизге «Единая Рос-
сия» партияны регион бёлюмюню 
пресс-службасындан.  

Бюгюнлюкде уа акциягъа къа-
тышыргъа сюйгенледен федерал 
къурау комитетге 6,5 мингден аслам 
билдириу келгенди. Аланы ара-
сында уа белгили промышленный 
предприятияла да бардыла - Уллу 
Ата журт урушну жылларында ала 
фронтну техника, сауутла, тийишли 
продукция бла жалчытхандыла.  

Акцияны къураугъа Россейни 
география обществосу да къа-

тышады. Аны келечилери уа дик-
тантны бардырыргъа  боллукъ 12 
жерни тизмесин кёргюзтгендиле – 
заповедниклени эм этнопаркланы. 
Проектге Къоруулау министерство, 
Росгвардия, РФ-ни МВД-сы да къа-
тышадыла. 

Бу ведомствола да аскер бёлюм-
леде, профильли учреждениялада, 
аскер объектледе диктант барды-
рырча жерле къурайдыла. «Биз 
акцияны даражасын кётюрлюк 
башламчылыкълагъа ачыкъбыз, - 
дегенди «Единая Россия» партияны 
Генсоветини секретарыны орун-
басары, «Историческая память» 

проектни  тамамлаугъа жууаплы 
Александр Хинштейн.

«Хорламны диктанты» быйыл 
3 сентябрьде боллукъду. Ол 

Эсде тутууну эм махтаулукъну жы-
лыны чеклеринде белгиленнген жу-
мушланы тизмесине кийирилгенди. 
Акция быйыл кенг бардырыллыгъын  
айтырчады – битеу да бирге 7500 
жер къуралады. Россейни хар ша-
харында, 5 мингден аслам адам 
жашагъан элде энчи жерле бол-
лукъдула. Аны бла бирге диктантны 
дунияны 75 къыралында – Уллу 
Хорламны жыллары тенгли бир – 
жазарыкъдыла. 

Уллу Ата журт урушну тарыхын 
къалай билгенлерин он-лайн халда 
сынаргъа сюйгенлени тергемей, 
акциягъа беш жюзден аслам адам 
къатышырыгъына ышанадыла.    
2019 жылда уа аны 1373 жерде 

жазгъандыла эмда проектге 105 
минг адам къатышханды, он-лайн 
халда тестлени уа 48 минг адам 
бергендиле. 

Сынаула тюрленнгенлерин ай-
тырчады. Алгъын тестледе 20 

соруу болгъан эсе, энди тизме 25-ге 
дери кенгергенди.  Аладан бешиси 
регионну тарыхы бла байламлы 
боллукъдула. Акцияны официаль-
ный сайтында («диктантпобеды.
рф»)   тестлени толтуруп, сынау-
лагъа хазырланыргъа онг барды. 
Соруула Россейни Къырал гума-
нитар университетини алимлерини 
болушлукълары бла хазырланнган-
дыла. 

 - Тестле  «Хорламны диктантын-
да» боллукъ соруулагъа ушашдыла. 
Бюгюнлюкде тестлени биринчи 
бёлюмю барды, жууукъ кюнледе 
къалгъанлары  да басмаланыл-

лыкъдыла.  Алай бла  диктантха 
алгъадан да хазырланыргъа онг 
барды,-дегенди Александр Хин-
штейн.

Акциягъа къатышыргъа сюйгенле 
белгиленнген сайтда эмда энчи 
приложенияда эсепге турургъа ке-
рекдиле. «Хорламны диктантына» 
къатышханны электрон диплому 
да  анда берилликди. Жарыкълан-
дырыу министерство бла этилген 
келишимге кёре уа, сынауланы 
жетишимли ётгенлени баллары 
вузгъа киргенлеринде эсге алыны-
рыкъдыла. 

Партияны КъМР-де регион бё-
люмюню толтуруу комитетини 

башчысы, «Историческая память» 
партия проектни жамауат советини 
башчысы Дмитрий Парафиловну 
kabardin-balkar.er.ru сайтха бил-
диргенине кёре, республика бу 
акциягъа къатышыргъа тири ха-
зырланады. 

- Былтыр биз  жетишимли болгъа-
ныбызны айтыргъа сюеме. Быйыл 
а диктантха 56 жер къуралгъанды, 
ол санда муниципалитетледе да. 
Дагъыда площадкала вузлада, орта 
билим берген учреждениялада да 
ишлерикдиле. Бюгюнлюкде уа биз 
акцияны бардырыргъа хазырбыз, 
анга депутатла да къатышырыкъ-
лары белгиленеди,-дегенди Пара-
филов.

ТИКАЛАНЫ Фатима 
хазырлагъанды. 

2020 жылны биринчи жа-
рымында Россейни Пенсия 
фондуну (ПФ) Къабарты-
Малкъарда бёлюмю юйюр-
леге аналыкъ капиталны 
алыргъа 3 802 сертификат 
бергенди, алагъа кёре тё-
леуле 648 миллиондан 
аслам болгъандыла. 

15 апрельден башлап 
сертификатла заявления-
сыз жарашдырыладыла, 
аны ючюн фонд ЗАГС-дан 
келген къагъытланы хай-
ырланады эм билдириуню 
капиталны иесини ПФ-ну 
неда къырал жумушланы 
порталында энчи кабинети-
не иеди. Юч айны ичинде 
бу амал бла 2 мингден 
аслам сертификат берил-
генди. 

Юйюрлени кёбюсю – 60 
проценти - аналыкъ ка-
питалны жашау-турмуш 
болумларын игиленди-
риуге алыннган кредитни 
тёлерге неда ипотеканы 
алыугъа жоюучудула.  Жаз 

башындан бери ол мурат 
бла банкны кесине барып 
къалыргъа жарарыкъды. 
Аны ючюн кредитни алыу 
бла бирге аны кесин неда 
процентлерин аналыкъ 
сертификат бла тёлеуню 
юсюнден заявление бе-
риу тамамды. Алагъа кел-
ген къагъытлагъа фонд 
беш ишчи кюнню ичинде 
къарайды эм юч кюнню 
ичинде ахчаны кёчюреди. 
Бу жумушну  женгилирек 
толтурурча Пенсия фонд 
Сбербанк, ВТБ, «Россель-
хозбанк», «Нальчик», АКБ 
ПАО кредит учрежденияла 
бла келишимле тауусхан-
ды. 

Ана лыкъ  капита лны 
хайырланыуну юсюнден 
бютюн толу информация 
фондну официал сайтын-
да - http://www.pfrf.ru/
grazdanam/family_capital/  
бериледи.

КУЛЬЧАЛАНЫ Зульфия.

Быйыл коронавирус ин-
фекция энергетиклени иш-
лерине да талай  тюрле-
ниуле сингдиргенди. Аны 
бла бирге,  хар замандача,  
хауаны  терк-терк тюрленн-
гени да  аланы  сынар ючюн 
къоймагъанды. Болсада 
бар чырмаулагъа къара-
май,  «Россети Шимал Кав-
каз» - «Каббалкэнерго» 
компанияны специалистле-
ри ремонт ишлени эм сеть-
леде къоранчланы  азайты-
уну  планын  жюз процентге 
тамамлагъандыла. 

 - Жылны башында  бол-
гъан ахшы ишни   да белги-
лерчады –  предприятияны 
автопаркына 21 жангы   тех-
ника къошулгъанды. Аны  
хайыры бла энди специ-

алистле борчларын терк эм  
тынгылы  толтураллыкъды-
ла,- дейди  «Каббалкэнер-
го» компанияны таматасы  
Муртаз Каров.  

 Дагъыда ол айтханнга 
кёре, алгъаракълада ток 
баргъан ызланы арендагъа 
берирча Терк муниципал  
район бла келишим этил-
генди. Энди «Россети Ши-
мал  Кавказ» Нальчикни 
сетьлерине да къарарыкъ-
дыла.   Арт заманлада иги 
кесек иш къошулгъанына 
да къарамай,  районлада  
энергетикле борчларын 
заманында толтурадыла, 
план бла белгиленнген жу-
мушуланы да терк   тамам-
лайдыла. Алай,   тёреде 
жюрюгенича, бу жаны бла  

Элбрусда  бла Чегемде 
электросетьлеге  жетген 
жокъду. Ала быйыл да 
планларын артыгъы бла 
толтургъандыла.  

Бюгюнлюкдеги  иссиледе  
службала аварияланы кете-
риу жаны бла   тири къарма-
шадыла, токну счётчиксиз  
хайырланнганланы эм  ток 
ызлагъа кеслери алларына  
къошулгъанланы ачыкълар 
муратда  рейдле да  барды-
радыла.  Сёз ючюн, быйыл 
жылны биринчи жарымын-
да аллай ишлени хайыры 
бла тёрт миллион  сом багъ-
асы  ток урланмазча мадар 
этилгенди. 

МАГОМЕТЛАНЫ 
Сулейман.

Келир заманланы экономисти болургъа 
сюе эсегиз, Къабарты-Малкъарны Аграр 
университетини магистрлени хазырлагъ-
ан «Цифралы экономика эмда бизнесни 
конкуренциягъа чыдамлылыгъы» деген 
программасына къатышыгъыз, деп билдир-
гендиле бийик билим бериу учрежденияны 
пресс-службасындан.

Урунуу рынокда излемлени эсге алып, 
бу программа цифралы экономикада 
специалистле хазырларгъа деп жараш-
дырылгъанды. Быллай ишчилеге къырал 

власть органлада, предприятиялада эмда 
организациялада сурам уллудан уллу бола 
барады. Университетде айтханларыча, 
шёндюгю дунияда чынтты экономист циф-
ралы информациягъа таянып, терк эмда 
тюз оноу эте билирге керекди. Олду со-
циал-экономика сферада производствону 
мурдору, бизнесни, илму-билим бериу 
жамауатны, къыралны эмда гражданланы 
араларында къыйматлы байламлыкъла 
къурау амалы да.  

УЛБАШЛАНЫ Мурат хазырлагъанды.

АТТАЛАНЫ Мухажирни жашы АнатолийПОЛИТИКА ОРГАНИЗАЦИЯЛАДА

«Хорламны диктанты» деген акциягъа республикабыз да тири къатышырыкъды

Коллегия

Право низамны кючлендирирге итине

ПРОГРАММА

Цифралы экономикагъа – уллу 
усталыкълары болгъан специалистле

Къарындаш республикада

Эл мюлк

Материалланы басмагъа ТИКАЛАНЫ  Фатима хазырлагъанды.

Бу бетде Къурандан аятла, Мухаммадны хадислери да келтириледиле. Аны ючюн сакъ болуругъузну, аны кирли  жерлеге атмазыгъыз-
ны, тийишли болмагъан жумушлада хайырланмазлыгъызны тилейбиз. 

Мухаммад файгъамбар, Аллахны са-
ламы анга болсун, жашауунда ахыргъы 
кере хажны къыла, бизни Жаратханнга 
быллай тилек этгенди: «О, Аллах! Бу жол-
гъа чыгъа,  ийманыбызны сакълай, сени 
ыразылыгъынга тийишли болурча ахшы 
ишлени тамамларгъа онг, кюч-къарыу 
бериринги тилейбиз».

Файгъамбарны хажилиги исламны 
тарыхында энчи жерни алады. Ол Мухам-
мадны жашаууну ахыргъы кюнлерини, бу 
дунияда анга салыннган борчну толтуруп, 
Аллахуталагъа къайтханыны белгисиди. 

Бу сыйлы жолоучулукъ файгъамбарны 
бизни Жаратханны жолунда къыйын, 
сынауладан толу, аны бла бирге уа же-
тишимлени, хорламланы, къууанчланы 
23 жылын бегейтгенди. Ол Мединадан 
Мекка таба хиджраны 10-чу жылында 
(632 жыл) Зулькада айны 25-чи кюнюнде 
атланнганды. 

ЁМЮРЛЮК ДЕРСЛЕ
Мухаммад файгъамбар (АСБ) Мек-

кагъа хаж къылыргъа барлыгъын белгили 
этгенде, Аравий жарым айрыкамдан 
муслийманла Мединагъа жыйылып 
башлайдыла. Зуль-Хулайфа деген жерге 
жетгенде, файгъамбар сахабаларына 
Аллахутала анга бу ёзенде намаз къы-
лыргъа эмда хажны бла умраны бирге 
толтурургъа буюргъанын билдиреди. Ол 
толу абидез алып (гъусль), духла къуюп, 
ихрамны киеди эмда, тюесине минип, 
Мекка таба атланады. 

Хаж Зульхиджаны 8-чи кюнюнде баш-
ланады. Мухаммад файгъамбар муслий-
манланы хаж къылыуну жорукъларына 
юйретгенди: ол Каабаны тёгерегине 
айланып, тауафны толтургъанды, Сафа 
эм Марва дуппурланы арасында айланн-
ганды, Мина ёзенде кече къалгъанды, 
кюн чыкъгъандан батхынчыгъа дери 
Арафада сюелгенди, Муздалифагъа    
баргъанды, Минада ташла атханды. Би-
теу бу жумушланы бошагъандан сора ол, 
дууа тутуп, сахабаларына: «Хажны къы-
лыуну тёрелерине юйренирге кюреши-
гиз, быйыл бу сыйлы ишни  мен ахыргъы 

кере толтура болурма»,-дегенди. 
 Арафада туруу хажиликни эм магъа-

налы тёресиди. Анда файгъамбар кесини 
ахыргъы ууазын айтханды эмда анга Къу-
ранны ахыргъы аятлары берилгендиле.   
Тарыхчыла жазгъанларыча, анга 124 минг 
адам тынгылагъанды, жыйылгъанла аны 
барысы да эшитирча  Рабиа ибн Умайя 
Мухаммадны хар сёзюн къычырып къай-
таргъанды. 

Мухаммад 36  тюени къурман этгенди, 
ол а хажиликни бошалгъаныны белгиси 
болгъанды.  Къурман келтиргенден сора 
файгъамбар чачын къыркъдыргъанды. 
Онг жанында чачын ол адамлагъа юлеш-
генди, сол жанындагъы уа Абу Тальхеге 
жетгендиле. 

Ызы бла Мухаммад, ихрамдан чыгъып, 
кесини кийимлерин кийгенди, юсюне 
ариу ийисли затла сюртгенди. Энтта Каа-
баны тёгерегине айланып, замзамдан суу 
ичгенди. Хажны тёрелерин толтургъандан 
сора Мухаммад, Меккада тохтамай, Ме-
динагъа атланнганды. 

УУАЗ
Файгъамбарны ахыргъы ууазы межгит-

леде бюгюннге дери сакъланнганды.  Му-
хаммадны ууазлары, хадислери къысха, 
алай аны бла бирге уа терен магъаналы  
болгъанларын белгилейдиле тарыхчы-
ла. Ахыргъы ууаз да алай болгъанды. 
Анда файгъамбар 23 жылны ичинде 
муслийманлагъа юйретген исламны баш 
жорукъларын къысха бегейтгенди. 

Инсанны къурагъан эм анга башчы-
лыкъ этген, адамны ишлеген, анга жан 
салгъан, акъыл берген  Аллахуталаны 
бирлигин, аны нёгери болмагъанын 
айтханды.  

Ууазда энчи жерни законну сакъларгъа 
чакъырыу алады. Ислам арап тайпаланы 
араларында къажаулукъну тыйгъанды, 
къан алыу дертни, ырысхыны ёнкючге 
процентлеге берип байыкъланыуну тох-
татханды, хар адам да кесини ишлери, 
жашауу ючюн жууаплы болгъанын тох-
ташдыргъанды. Бир адам да башханы 
жашауун юзерге эркин болмагъаны, 
улутхачылыкъ, уручулукъ, башханы къор-

къутуп неда алдап ырысхысын алыуну 
гюняхлыкълары  да чертилгенди. 

Ислам хар адамгъа да эркинликле бла 
правола бергенди: жашау этерге, ырыс-
хыгъа, кесини оюмуна, динни сайларгъа. 
Ахыргъы ууазында да Аллахуталагъа баш 
урургъа, аны бла бирге уа адамгъа хурмет 
этерге тийишли болгъанын ачыкъ этгенди 
файгъамбар.  

«Адамла, кертиди, сизни бир Аллахыгъ-
ыз барды, ата-бабагъыз бирди.  Араплы 
башха миллетни келечисини аллында 
онглу  тюйюлдю, араплы болмагъан да 
араплыдан айырмалы болмагъанча. Те-
риси къара адам териси акъдан багъалы 
тюйюлдю, акъ адам къараны аллында 
айырмалы болмагъанча». Алай бла Му-
хаммад файгъамбарны ахыргъы ууазы  
адамны эркинликлерини бла правола-
рыны декларациясыды дерге боллукъду. 

Къуранда да инсанны башха затладан 
айырмалылыгъы кёп кере къайтарылады: 
«Адамны сабийлерин энчи кёргенбиз, 
анга жерде, тенгизде да жюрюрге эркин 
этгенбиз. Алагъа ахшылыкъла бергенбиз,  
башхаладан айырмалылыкъны саугъа-
лагъанбыз». (17:70). Бу аят миллетине, ди-
нине, байлыгъына, политика оюмларына 
да къарамай, хар адам да тенг болгъанын 
тохташдырады. 

Мухаммад ахыргъы файгъамбар бол-
гъанын, адам улугъа, исламдан сора, 
башха дин берилмезлигин да айтханды. 
«Мен сизге Къуранны бла сюннетни 
къояма да, аланы жашау жорукъгъа 
алсагъыз, бир заманда да жангыллыкъ 
тюйюлсюз»,-дегенди ол.   

Ол кезиуден ёмюрле озгъан эселе 
да, Мухаммад файгъамбарны сёзлери, 
жашауу хар бирибизге да ариу юлгюлей 
къалгъандыла.  Ма бу кюнледе да, къый-
ын ауруу жайылгъанына да къарамай, 
муслийман къарындашла бла эгечле 
сыйлы Меккада, файгъамбар юйрет-
генча, хажны толтурадыла, Аллахха баш 
урадыла, дууала этедиле. Аланы барысы 
да къабыл кёрюлсюнле! 

Абу Хурайра былай билдиргенди. Бир 
жол биреу Абу Бакрны сёгюп, аманлап 
башлагъанды. Ол кезиуде Мухаммад, 
ышара, ол адам кесин къалай жюрют-
генине сейир этип олтургъанды. Ол 
эр киши Абу Бакргъа бютюнда хыны 
сёлешгенде,  ол жууап бергенди. Ол 
кезиуде файгъамбар, ачыуланып, 
алайдан кетип тебирегенди.

Абу Бакр, аны ызындан жетип: 
«Аллахны файгъамбары, ол манга 
урушханда, сен олтуруп, тынгылап 
тургъанса. Алай мен анга жууап бер-
генимде уа, ачыуланнган этгенсе»,-
дегенди. «Кертиди, сени къатынгда 

мёлек болгъанды, жууапны ол бер-
генди. Алай сен къатышханынгда уа, 
шайтан чыкъгъанды. Мен  аны бла 
бирге олтурмайма»,-дегенди  эмда 
былай къошханды: «Абу Бакр, юч 
керти, тюз зат барды. Биринчиси,  би-
реуге терслик этилип,  алай ол жанына 
тийгенни Аллахутала ючюн  кечсе, 
бизни Жаратхан аллай адамны сыйын 
кётюрюр, болушур. 

Экинчиси - адам жууукълукъ бай-
ламлыкъланы кючлер мурат бла 
садакъаны  эшиклерин ачса, Алла-
хутала аны ырысхысын бютюнда кё-
бейтир. Ючюнчюсю уа - адам кесини 

къолайлыгъын кёбейтир мурат бла 
башхаладан тилеп турса, Аллахутала 
анга факъыралыкъдан башха жукъ 
да бермез» (Ахмад, аль-Байхакъи, 
ат-Табарани).

Аиша Мухаммад файгъамбар бир 
заманда да кеси ючюн дерт тутмагъ-
анды, дегенди. Алай Аллах эркин 
этмеген, къоймагъан зат толтурулса 
уа, бизни Жаратхан ючюн дерт жет-
диргенди, деп билдиргенди.

«Ислам в Евразии»
газетден. 

Коронавирус жукъгъан аурууну 
хатасындан, республикада межгитле 
жабылып, муслийманланы жумагъа 
жыйылыргъа, беш ууахты намаз къы-
лыргъа онглары болмай къалгъанды.  
Алай, Аллахны ахшылыгъындан, ауруу 
селейип, карантин бла байламлы чекле 
аз-аздан кетерилип башлагъандыла.  

Алай бла ахыр беш айны ичинде 
биринчи кере болуп, 24 июльда  респу-
бликаны межгитлеринде жума намазла 
къылыннгандыла. Болсада  межгитге 
келген муслийманлагъа алыкъа из-
лемле бардыла. Аланы юслеринден  
КъМР-ни къадийи Мисирланы Хызыр 
хажи бла ушакъ этгенбиз:

-Хызыр хажи, межгитле къачандан 
ишлеп башлагъандыла? 

- Ол жаны бла бегимни Муслийман-
ланы дин управленисы 18 июльда къа-
был кёргенди. Беш ууахты намазгъа, 
жумагъа да ачылгъандыла  межгитле. 
Кесигиз да кёресиз, алыкъа ауруу 
тохтамагъанды, жукъгъанла бардыла, 
жарсыугъа, ауушханла да. 

Аны себепли межгитге келгенлеге бир 
ненча излем салыннганды. Биринчиден, 
медицина маска киерге керекди. Андан 
сора да, абидез бла келирге тийишли-
ди. Нек десенг аны алама деп, адамла 
бирге жыйылып, басынып, бир бирлерин 
жугъаргъа боллукъдула. Жыл санлары 
65 озгъанланы, юслеринден ауруу кетме-
генлени  алыкъа юйлеринде къалыргъа 
тилейбиз.  Сабийлени келтирмеселе да 
игиди. 

Намазгъа сюелгенде, бир бирни ара-
сында 1,5 метр  кенгликни сакъларгъа 
керекдиле.  Биргелерине хар ким да 
кесини намазлыгъын келтиририн тох-
ташдыргъанбыз. Битеу бу жорукъланы 
белгили ислам алимлени фатыуалары-
на, врачланы эсгертиулерине, санитар 
излемлеге таянып чыгъаргъанбыз. 

 Алай бла  карантин кийирилгенден 
бери биринчи кере болуп 24 июльда  
жума бардырылгъанды. Аллахны ах-
шылыгъындан, бу иш тийишли дара-
жада ётгенди. Муслийманла, болумну 
къыйынлыгъын ангылап, биз тохташ-
дыргъан жорукъланы  сакълагъандыла. 
Намазгъа  турургъа жарагъан жерледе 
алгъадан  белгиле салгъан эдик да, 
алайлагъа сюелгендиле. Иймамланы 
ууазларына  тынгылагъандыла, намаз 
къылгъандыла. 

- Битеу республикада ишлеп баш-
лагъанмыдыла неда къуру ара меж-
гитми ачылды?

- Угъай, битеу межгитле да ишлейдиле, 
республикада эпидемиология болум 
игиленнгинчи, муслийманла кеслерин  
къалай жюрютюрге борчлу болгъанла-
рыны жорукъларын басмалап, адамла 
кёрген жерледе такъгъанбыз. Келгенле 
кёп тюйюл эдиле, аны да ангыларчады. 
Юйлеринде абаданла болгъанла аланы 
саулукълары, жашаулары ючюн къор-
къадыла. 

- Межгитге келмегенледе гюнях бар-
мыды?

- Саулугъуна жарсыгъанла, юйюнде 
абаданы, ауругъаны болгъанла алагъа 
жугъаргъа къоркъгъанла намазны юйде 
этерге эркиндиле.  Неда межгитге келип, 
битеу къоркъуусузлукъ жорукъларына 
сакълап, намазын къылып келсе да 
жарарыкъды. 

- Бирле намазгъа сюелгенде, кен-
гликни сакълагъан дегеннге артыкъ 
бюсюремейдиле…

- Оюмла кёп тюрлюдюле,  ауруугъа 
ийнаннганла, ол жокъду дегенле да 
бардыла. Алай Аллахха къарап айтханда, 
вирус  барды, аны адамла къыйын кётю-
редиле, саулукъгъа уллу заран тюшеди. 

Ислам а адамгъа кесини саулугъуна, 
башхагъа да хата салыргъа эркин этмей-

ди,  бир бирге сакъ болургъа юйретеди. 
Аны себепли межгитледе тохташды-
рылгъан жорукълагъа сыйыныргъа 
тийишлиди. Башында сагъынылгъан 
низамны уа Египетни фетвала жаны бла 
арасы, Шимал Американы ислам илму-
консультация совети чыгъаргъанларын 
белгилерчады.  

- Хызыр хажи, шёндю республикада 
жангы межгитле ишленедиле, бюгюн-
люкде ала жетишедиле деп айталлыкъ-
мыса?

- Бу кюнледе муфтий бла Акъ-Сууда, 
Горный районда ишлене тургъан меж-
гитледе болгъанбыз,  аланы къуру-
лушларына  ыразы болурчады. Энтта 
Мирный элде да салынады. Аллахны 
ахшылыгъындан, эллерибизде межгитле 
бардыла, ала жетишедиле дерге бол-
лукъду. Нальчикде ол  жаны бла болум 
къыйынды ансы. 

- Бу кюнледе биз муслийманлагъа 
уллу байрамладан бирине Къурманнга 
тюберге хазырланабыз. Ол кюн а къа-
лай ётерикди?

- Къурман байрам жума кюннге тю-
шеди быйыл. Ол кюн  гъайыт намазны 
этерикбиз. Алай, алгъын жылладача, 
къууанчлы ишле, сабийлеге оюнла, 
адамланы сыйлау дегенча жумушла 
къураллыкъ тюйюлдюле. Алыкъа, бирге 
жыйылып, уллу къууанчла бардырыргъа 
эрттеди. 

Былайда «Заманны» окъуучуларын 
Къурман бла алгъышларгъа сюеме. Ал-
лахутала этилген къуллукъланы, садакъ-
аланы, ахшы жумушланы, келтирилген 
къурманланы барысын да къабыл этсин. 
Бу ауруу сынаугъа берилгенди да, Алла-
хутала бизни андан сакъласын, ауругъ-
анларыбызгъа саулукъ, аны хорларча 
кюч-къарыу берсин, андан ауушханла 
жаннет ахлула болсунла.

- Таулу миллетни уллу жарсыула-
рындан бири - жаш тёлю заманында 
юйдегили болмагъаныды. Аны хата-
сы къуру юйюрге, тукъумгъа угъай, 
миллетге саулай жетеди. Исламда бу 
затны юсюнден къалай айтылады? 
Аны эшитселе, ким биледи, жашлары-
быз, къызларыбыз да жерлеринден 
тебер эдиле.

Магомет, Каменка эл.
Соруугъа жууапны Хасания элни 

иймамы Мисирланы Тимур 
хажи береди:

-Ислам эр кишини юйдегили болур-
гъа, къызланы эрге чыгъаргъа 

кереклисине юйретеди. Мухаммад 
файгъамбар, Аллахны саламы анга 
болсун, былай дегенди: «Юйдегили 
болмакълыкъ – мени жолумду. Ким 
андан тайса, артха турса,  менден кери 
къалыр» (Бухари, Муслим). Амалы,  
къарыуу, къолайы болгъан юйюр къу-
раргъа  борчлуду. Бюгюн  онг  барды, 
алай Аллахутала аны тамбла бермей 
къойса уа?

Сахабаладан бири мен бир заманда 
да юйюр къурарыкъ тюйюлме, деди. 
Башхасы уа мен бир заманда да эт 
ашарыкъ тюйюлме, деди. Ючюнчю-
сю  бир заманда да тёшекде жукъ-
ламазлыгъын билдирди. Мухаммад 
файгъамбар, алагъа тынгылап: «Мен 
а намазларымы къылып, жукълагъан 
да этеме, ораза тутуп, аууз ачама, юй-
дегили да болама. Бу затланы унамай 
къойгъан ол бизден тюйюлдю»,-деп 
жууаплагъанды.  

Юйюр къурау тёзюмлюлюкге юй-
ретеди, аллай адам сабыр бо-

лады. Той - Мухаммадны сюннетиди, 
аны жолуду. «Юйдегили болугъуз, той 
этигиз»,-деп юйретгенди ол.  

Файгъамбар былай дегенди: «Эр 
киши  юйдегили болургъа сюе эсе, 
къызны тёрт шартына къарап айырсын. 
Биринчиден - байлыгъына. Экинчиден 
– тукъумуна. Ючюнчюден – ариулугъ-
уна. Тёртюнчюсю – динине. Динине  
къарамасанг а, хорлатырса» (Бухари).

Кёресиз, тиширыуну байлыгъына, 
ариулугъуна, тукъумуна кёре сай-

лау сюннетди, аны гюняхы жокъду. 
Алай сагъыш этейик. Бай къызны 
ырысхысындан  жаш хайыр кёрмезге 

да боллукъду. Неда сыйлы тукъум деп 
къараса да, бир чурум  чыгъып къалыр. 
Ариулукъ да кёпге бармаз.   

Багуш юсюнде ёсген жашил терек-
ден сакъ болугъуз, дегенди бир жол 
файгъамбар (АСБ). Сахабала аны 
ангылатырын тилегенлеринде: «Аман 
халиси болгъан ариу тиширыудан сакъ 
болугъуз»,-деп юйретгенди. Багушда 
ёсген терекни тыш сыфаты ариу да 
болур, алай ичи уа чирипди. Санлары, 
чархы ариу, тамаша, алай ниети, сёзю, 
жюреги харам кимни къууандырлыкъ-
ды? 

Адамны дини неден да игиди, жаш, 
къыз да андан хайырлы болурла. Ариу 
халли, адепли, намыслы, сёзюнде, 
ишинде да ахшы тиширыудан аламат 
не барды?

Мухаммад файгъамбар былай де-
генди: «Къызыгъызны  тилей келген  
жашны динине, халисине бюсюрей 
эсегиз, беригиз  къызны. Унамасагъыз 
а,  дунияны къатышлыкъ алыр, зийна 
жайылыр, кёп болур» (Тирмизи).   Зама-
нында юйдегили болмагъан зийнагъа 
тартылады, харам сагъышла келедиле 
башына – жашха, къызгъа да. Аллай 
адам жаханимге жууукъ болады, жан-
нетден узаяды. 

Аллахутала Къуранда былай айт-
ханды: «Жууукъ болмагъыз зийнагъа, 
кертиси бла да ол кирди,  аман жолду». 
Ол адамгъа  хайыр келтирсе эди, Алла-
хутала аны бизге эркин этеригине ишек-
сизме. Алай бизни Жаратхан бу кир 
ишге жууукъ бармагъыз, ол жаханимни 
жолуду, наджасды деп юйретеди.  

Энтта бир хадисни сагъыныргъа 
сюеме былайда: «Ким жарлы-

лыкъдан къоркъуп, юйдегили болмай 
эсе, ол бизден тюйюлдю». Хау, къыз 
келтирирни аллында жаш къолайым 
жетерми, туталырмамы деп сагъыш 
этеди. Алай  хар адамны да туугъан 
кюнюнден ол ауушхунчугъа дери 
ырысхысы, байлыгъы  биргесинеди. 
Аллахны айтханын этип жашагъан 
жарлы боллукъ тюйюлдю, къыз да 
кесини ырысхысы бла киреди сени 
юйюнге. 

Бир сахаба Мухаммад файгъам-
бардан къаллай тиширыу бла юйюр 
къурайым деп соргъанында, ол быллай 

жууап бергенди: «Къарагъанынгда  
къууандыргъан, сени айтханынга сый-
ыннган, бойсуннган, сен сюймегеннге 
ыразы болмагъан тиширыуну ал» (Ах-
мад, Ан-Насаи). 

Дагъыда бир хадис: «Аллах кимге 
онг берген эсе юйдегили болургъа, 

юйюр къурасын. Аны бла ол ийманыны 
жартысын толтурур. Къалгъан жарты-
сы бла уа Аллахуталадан къоркъсун».  
Бу хадис бизге юйюр къурамагъан эр 
кишини ийманы толу бир заманда да 
болмаз деп юйретеди.  

«Юйдегили болугъуз, сизни сюйген-
ле, сора кёп сабий табаргъа ыразы 
болгъанла  бла»,- дегенди файгъамбар 
(Ахмад). Не тамаша – кяфырла юйде-
гили боладыла, сабийле ёсдюредиле, 
алай муслийманланы арасында уа 
юйленмей, сабийле ёсдюрмей  ёлюп 
кетгенле бардыла. Ол жарсыу тюйюл-
мюдю? 

Шёндю жашларына динни тутхан, 
намаз этген, жаулукъ къысхан  

къызны алыргъа сюймеген ата-анала 
бардыла. Аллай таза къыздан, нек эсе 
да, тютюн тартханны, харам сёлешген-
ни, зийначыны окъуна ариу кёредиле. 

Къызларын дин тутхан, межгитге 
жюрюген, ийманы болгъан жашха бе-
рирге ыразы болмагъанла да бардыла. 
Андан эсе ичгичи, наркоман игиди 
дегенлени да кёргенбиз. Быллай зат-
ланы айтханны Аллахы жокъду, аланы 
сабийлери къалай айнырла? Сейир 
тюйюлмюдю,  шайтанны жолуна тур-
гъанланы мёлеклеге санап турадыла. 

Жууукъланы араларында къыркъ-
дан, эллиден да атлагъан, алай юйюр 
къурамагъан, эрге бармагъанла къал-
лай бирдиле!  Нени сакълайдыла? Бай-
лыкънымы? Неда ол бюсюрерча жаш, 
къыз алыкъа туумагъанмыдыла? Хар 
адамны да барды кемчилиги – жашны, 
къызны да. Бир чурумсуз, тасхасыз ду-
ния башында жаланда Аллахуталады. 
Аны себепли юйюр къурагъан кесини 
къылыгъыны, болумуну юсюнден 
сагъышын этсин,  Аллахутала шёндю 
онг берген эсе, аны тамамласын. Ий-
манлары болгъан, Аллахдан къоркъ-
гъан жаш бла къыз бирге болсала уа, 
къууанч, насып  бла жашарла. 

Бу уллу байрамны магъа-
насыны юсюнден «Ислам в 
Евразии» газетни баш редак-
тору, Аль-Азхар университет-
ни выпускниги Аккайланы 
Хасим хажи айтады:

-Бу кюн межгитледе гъай-
ыт намаз окъулады, ий-

мамла Къурманны магъа-
насыны юсюнден айтадыла, 
муслийманланы бирликге 
чакъырадыла. Исламда Ора-
за бла Къурман эки уллу бай-
рамдыла да, алагъа къууанч 
бла тюберге, бир бирге къо-
накъгъа барыргъа, алгъыш-
ларгъа, къууаныргъа, тилекле 
этерге тийишлиди. Хар юйде 
да къурман этден ашла бла 
хант столла да къуралыргъа 
керекдиле.  

Болсада байрамны тёре-
лери бла байламлы соруула 
кёп болуучудула. Биринчиден, 
къаллай малны сояргъа жа-
райды дегенле бардыла. Бек 
алгъа ол шериат муслийман-
лагъа ашаргъа эркин этилген, 
юйде багъылгъан малды: 
къой, эчки, ийнек, бугъа, тюе. 

Къуранда былай жазы-
лыпды: «…Аллахдан 

тилек эт да, малны сой…» 
Хадиследе айтылгъаныча, 
Мухаммад файгъамбар эки 
акъ (къолан) къойну этген эди 
къурман. «Мен файгъамбар 
эки акъ къойну сойгъанын 
кёргенме. Ол Аллахдан тиле-
кле этип, аланы жанларындан 
жатдырып, бир аягъын къа-
быргъасына салып, боюнла-
рын кеси тартханды», - деп 
жазылады хадиследе.

Къой, эчки биржыллыкъ 
болургъа тийишлидиле, бол-
сада алтыайлыкъ токълуну 
сояргъа эркин этиледи. Тууар 
малны юсюнден айтханда уа, 
анга эки жылдан атларгъа 
керекди. Аны жети адамгъа 

атап сояргъа жарагъанын 
биле болурсуз. Къойну бла 
эчкини уа – биреуленнге. 

Мухаммад файгъамбар 
сокъур (бир кёзюне окъ-

уна), акъсакъ, ауруулу эмда 
арыкъ малны къурман этерге 
жарамайды, дегенди. Алай 
малны сатып алгъандан сора 
аны юсюнде биз санагъан 
къыяуланы кёрсегиз, алы-
шындырыргъа неда баш-
хасын алыргъа кереклиси 
жокъду. 

Къурман юйюрге саулай 
этилирге да боллукъду. Аны 
юсюндюн быллай хадис бар-
ды, аны Аиша белгили этген-
ди: «Файгъамбар къурман 
малны къабыргъасына са-
лып, Аллахны аты бла быллай 
тилек этгенди: «Я Аллах, Му-
хаммаддан, аны юйюрюнден 
эмда жамауатындан къурман 
малны къабыл эт».

Файгъамбарны хадисле-
ринде айтылгъаныча, малны 
сол къабыргъасына салып, 
аны Мекканы жанына бу-
рургъа керекди. Къурман 
малны сойгъан адам аягъын 
аны къабыргъасына салып, 
Аллахдан аны къабыл кёрю-
рюн тилек этеди. Былайда 
бир затны белгилерик эдим: 
малны аллында бичакъны 
билерге неда аны къатында 
башха малланы сояргъа жа-
рамайды. 

Малны ёнкючге сатып 
алыргъа эркин этиледи, 

жаланда борчугъузну узакъ 
болжалгъа созмай тёлеял-
лыкъ эсегиз. Аны терисин 
сатаргъа жарамайды, аны 
садакъагъа неда къолайсыз 
адамгъа болушлукъгъа бе-
рирге тийишлиди.

Жолоучу бу ишден эркин 
этилемиди деп соргъанла 
да бардыла. Алай алимле бу 

соруугъа бирча жууап бер-
мейдиле. Болсада аланы 
асламыны айтханларына 
кёре, юйюнден узакъда бол-
гъан муслийман къурманны 
борчундан эркин этилмейди, 
аны толтутургъа онгу бар эсе. 

Дагъыда къурманны кимге 
сояргъа жарайды деп да 
соруучудула. Бек алгъа акъ-
ылбалыкъ, акъылындан кем 
болмагъан муслийманнга. 
Андан сора да, алимлени ас-
ламы айтханларыча, малны 
сатып алгъан адамны къо-
лайы да болургъа керекди: 
байрам озгъандан сора юч 
кюнню ичинде аны юйюрю 
аш-суу керекли болмазгъа 
тийишлиди. 

Къурманны гъайыт на-
маздан сора юч кюнню 

ичинде сояргъа жарайды. 
Алай бек игиси уа тюз да на-
маз къылып бошагъандан 
сора этилседи. Аны юсюнден 
да быллай хадис барды: «Бай-
рам кюнню намаз къылыудан 
башлайбыз, ызы бла юйге 
келип, къурман малны со-
ябыз. Алай этгенле суннаны 
толтурадыла. Алай малны 
намазгъа дери сойгъан адам 
а юйюрюне жаланда эт кел-
тиреди, ол Аллахха табын-
майды». 

Эт ючге юлюшинеди. Бир 
кесеги къолайсызлагъа бе-
риледи, экинчисинден къо-
накълагъа аш хазырларгъа 
тийишлиди, ючюнчю кесегин 
юйде къояргъа жарарыкъды. 

Къурман мал кимге атал-
гъан эсе да, ол сойса игиди. 
Мухаммад файгъамбар кеси 
алай этиучю эди. Алай аны 
башха муслийманнга буюрур-
гъа да боллукъду. Болсада 
къурман аталгъан адам мал 
союлгъунчу алайда турургъа 
керекди. Мухаммад къызы 
Фатимагъа къурман этгенин-
де, къатында сюелтгенди: 
малны биринчи къан тамызы 
бла бирге гюняхларынг да 
кечиледиле, дегенди файгъ-
амбар. 

Малны соярыкъ адам 
Зуль-Хиджа айны бирин-

чи он кюнюнде чачын неда 
тырнакъларын къыркъмаса 
игиди. Аны юсюнден да ха-
диследе айтылады. 

 Этни жаланда муслий-
манлагъа юлеширге керекди  

деген оюм да барды. Алай 
алимлени асламы исламгъа 
къажау болмагъан, дин бла 
уруш бардырмагъан адам-
лагъа юлюш чыгъарыргъа 
жарайды, дейдиле. Аны 
юсюнден Къуранда быллай 
сёзле бардыла: «Аллах сизни 
бла дин ючюн урушмагъан-
лагъа, юйюгюзден къыста-
магъанлагъа иги кёзден къа-
раргъа эркин этеди. Кертиди, 
Аллах тюзлюкню излегенлени 
сюеди». 

Ёлген адамгъа къурман 
этиуню юсюнден да ай-

тырыкъ эдим. Ол осуятында 
анга къурман этилирин тилей 
эсе, жууукълары аны толту-
рургъа борчлудула. Дагъыда 
малны сойгъанда, Аллахдан 
юйюрю ючюн тилек этип, ёл-
генлени да сагъыныргъа бол-
лукъду: «О Аллах, бу къурман 
малны юйюрюмю: сауланы, 
ёлгенлени атларындан да, 
къабыл кёр».

Къурман байрам Меккагъа 
хаж къылыуну бир бёлюмю-
дю. Ол Мина ёзенде Зуль-
Хиджа айны 10 эм 12 кю-
нюнде белгиленеди эмда 3-4 
кюнню барады. Алай битеу 
муслийманланы да, Меккагъа 
барып, байрамны исламда 
бек сыйлы жерледе белги-
лерге, къурман малны анда 
сояргъа онглары жокъду. Аны 
ючюн а бу тёрени жашагъан 
жерибизде толтурургъа, бай-
рамны юйюбюзде белгилерге 
да боллукъду. 

Зуль-Хиджа айны биринчи 
тогъуз кюнюнде ораза 

тутуу Аллах сюйген ишледен 
бириди. Бютюнда уа Арафа 
кюнде (Зуль-Хиджаны 9-чу 
кюнюнде - 30 июль) оразаны 
магъанасы уллуду. Ол кюн 
хаж къылыуда болгъан дин 
къарындашла Арафа тауну 
тийресинде жыйылып, гюнях-
лары кечилирин тилейдиле. 
Тауда сюелиу хаж къылыуну 
ахыргъы эм баш магъаналы 
тёресиди. 

Алайды да, хурметли дин 
къарындашларым бла эгеч-
лерим. Барыгъызны да бу 
сыйлы байрам бла алгъыш-
лайма. Аллах этген ахшы 
ишлеригизни сууаплылыгъын 
кёбейтсин, тилеклеригиз, 
къурманыгъыз да къабыл 
болсунла! 

Инсанны ич дуниясы ариуланнганыны, жюрегинде 
таза ниетле хорлагъаныны, мамырлыкъны да байрамы 

«Адамны тенглигин бла  эркинлигин эм башха салып»

НОМЕРНИ ХАДИСИ

Юч деменгили акъылман фикир

Ачыкъ сёлешиу

МАГЪАНАЛЫ ТЕМА

«Ким жарлылыкъдан къоркъуп, 
юйдегили болмай эсе, ол бизден тюйюлдю»

«Межгитле эшиклерин ачхандыла, алай 
тохташдырылгъан жорукъланы тутаргъа тийишлиди»

31 июльда  дуния башында битеу муслийманла да 
исламда бек уллу къууанчладан бири - Къурман бай-
рамны белгилейдиле. Хар жылдан да Ибрагим файгъ-
амбарны  (Аллахны саламы анга болсун) ызындан  
ислам динни тутханла къурман мал соядыла. Бу ишни 
баш магъанасы – Аллахха бойсунуу, анга табыныу, баш 
уруу, ийнаныуду. 

Къурман  адамны ич дуниясы ариуланнганыны, жюре-
гинде таза ниетле хорлагъаныны, игиликни, мамырлыкъ-
ны белгисиди. Ол адамны халаллыгъын, жюрек жуму-
шакълыгъын,  адеп-къылыкъ жаны бла даражасын кёр-
гюзтеди, динни магъанасын ангыларгъа, бизни жаратхан 
Аллахха сюймеклигибизни  билдирирге болушады. 



Айны 
кюнлери

Эрттен 
намаз

Кюнню 
чыкъгъан 
заманы

Тюш 
намаз

Э к и н д и 
намаз

Ашхам 
намаз

Жассы 
намаз

1 Шабат кюн 03:19 04:57 12:22 16:18 19:28 21:18 

2 Ыйых кюн 03:21 04:58 12:22 16:18 19:26 21:16 

3 Баш кюн 03:22 04:59 12:22 16:18 19:25 21:14 

4 Геуюрге кюн 03:24 05:01 12:22 16:17 19:24 21:12 

5 Бараз кюн 03:25 05:02 12:22 16:17 19:23 21:10 

6 Орта кюн 03:27 05:03 12:22 16:16 19:21 21:09 

7 Байрым кюн 03:28 05:04 12:22 16:15 19:20 21:07 

8 Шабат кюн 03:30 05:05 12:22 16:15 19:19 21:05 

9 Ыйых кюн 03:32 05:06 12:21 16:14 19:17 21:03 

10 Баш кюн 03:33 05:07 12:21 16:14 19:16 21:01 

11 Геуюрге кюн 03:35 05:08 12:21 16:13 19:14 20:59 

12 Бараз кюн 03:36 05:09 12:21 16:12 19:13 20:57 

13 Орта кюн 03:38 05:10 12:21 16:12 19:12 20:55 

14 Байрым кюн 03:39 05:11 12:21 16:11 19:10 20:53 

15 Шабат кюн 03:41 05:13 12:20 16:10 19:09 20:51 

16 Ыйых кюн 03:42 05:14 12:20 16:09 19:07 20:50 

17 Баш кюн 03:44 05:15 12:20 16:09 19:06 20:48 

18 Геуюрге кюн 03:45 05:16 12:20 16:08 19:04 20:46 

19 Бараз кюн 03:47 05:17 12:20 16:07 19:02 20:44 

20 Орта кюн 03:48 05:18 12:19 16:06 19:01 20:41 

21 Байрым кюн 03:49 05:19 12:19 16:05 18:59 20:39 

22 Шабат кюн 03:49 05:19 12:19 16:05 18:57 20:37 

23 Ыйых кюн 03:51 05:21 12:19 16:04 18:56 20:36 

24 Баш кюн 03:53 05:23 12:18 16:03 18:54 20:34 

25 Геуюрге кюн 03:54 05:24 12:18 16:02 18:53 20:33 

26 Бараз кюн 03:55 05:25 12:18 16:01 18:51 20:31 

27 Орта кюн 03:56 05:26 12:17 16:00 18:49 20:29 

28 Байрым кюн 03:57 05:27 12:17 15:59 18:48 20:28 

29 Шабат кюн 03:58 05:28 12:17 15:58 18:46 20:26 

30 Ыйых кюн 03:59 05:29 12:17 15:57 18:44 20:24 

31 Баш кюн 04:00 05:30 12:16 15:56 18:42 20:22 

АТТАЛАНЫ Жамал

Футбол

ПРОФИЛАКТИКА

Алгъаракълада Нальчик-
де Къабарты-Малкъар Ре-
спубликаны халкъ артисти 
Текуланы Амурну башлам-
чылыгъы бла коронавирус-
ха къажау кюрешни  кече-
кюн демей бардыргъан 
медиклеге концерт кёргюз-
тюлгенди. Анга Къабарты-
Малкъар Республиканы 
сыйлы артисти Ауэс Зеушев 
да къатышханды.

Бу огъурлу ишлери бла 

эки белгили жырчыбыз юй-
леринден айла бла айыры-
лып, кеслерини жашаула-
рына къоркъуу тюшгенине 
да къарамай, башхаланы 
ёлюмден къутхарыр ючюн, 
къолларындан келгенни 
аямай кюрешген меди-
клеге ыспас этгенлерин 
билдиргендиле эмда Къа-
барты-Малкъарны халкъы 
къыйынлыкъда, къууанчда 
да бир бирге билек бола, 

Къабарты-Малкъар Республиканы Культура министерствосуну, «КъМР-Медиа» ГКУ-ну, КъМР-ни 
Журналистлерини союузуну,   «Горянка»,  «Кабардино-Балкарская правда», «Адыгэ псалъэ», «Заман», 
«Советская молодёжь» республикалы  газетлени, «Литературная Кабардино-Балкария», «Ошхамахо», 
«Минги-Тау», «Солнышко», «Нур» , «Нюр» журналланы редакцияларыны, «Къабарты-Малкъар» ВТК-
ны,   ВГТРК-ны «Къабарты-Малкъар» ГТРК-сыны, «КБР-инфо»  информация агентствону, «Эльбрус» 
китап басманы  коллективлери   КАРАЦУКОВА Фатима Биляловнагъа анасы КАРАЦУКОВА Лидия 
Карачаевна  ёлгенине  бушуу этгенлерин билдирип,  къайгъы сёз  бередиле.

Элбрус районну право низамны сакълаучула-
ры Интернет хыйлачылыкъны профилактикасы-
на бурулгъан акцияны къурагъандыла. Жолда 

жюрюуге къатышханлагъа аманлыкъчылагъа  
алданмазгъа юйретген памяткала юлешген-
диле.

Жолда жюрюуню къоркъуусузлугъу жаны бла 
инспекторла, ОМВД-да жамауат советни келе-
чиси Газаланы Зухура бла бирге водительлеге 
хыйлачыла хайырланнган амалланы ачыкълагъ-

андыла.  Полициячыла аманлыкъчыла инсанны 
атын, тукъумун билип, аны къоркъутур, тюнгюл-
тюр мурат бла тюрлю-тюрлю амалланы хайыр-
ланыргъа ёч болгъанларын эсгертгендиле. 

Право низамны сакълаучула бютюнда Интер-
нетде сатыу-алыу этгенде сакъ болургъа кере-
клисин чертгендиле. Хыйлачыла, товарлары 
болмай, жаланда аны суратын басмалап, аны 
алыргъа сюйгенден ахчаны толусунлай тёлер-
лерин излейдиле. Ахча къолгъа тюшгенлей а, 
жокъ болуп къаладыла.  

 Акцияны башламчылары банк карталаны хай-
ырланып этилген хыйлачылыкъланы юслерин-
ден да айтхандыла. Сизге бир белгисиз адам 
сёлешип, атыгъызны, тукъумугъузну айтхан эсе 
да, анга ийнаныргъа жарамайды. Банк картада 
ахчаны урларгъа умут этедиле, аны сакъларгъа  
сюе эсегиз, бу жорукъланы толтуругъуз деген-
леге бютюнда сакъ болургъа тийишлиди. 

Адамны кесине ийнандырыр ючюн,  хыйла-
чы ауазын тюрлендирип, бир специалистден 
башхасы бла байлагъанча  этеди, банкны но-
мерине ушагъан номерледен сёлеширге да 
ёчдюле. Аны ючюн а телефон бла белгили этген 
шартлагъа ийнанып къалмай, аланы тинтирге 
керекди.

Быллай болумгъа тюшгенде, аманлыкъчыла 
бла андан ары ушакъ бардырмай, банкга сёле-
ширге, ишни болумун айтыргъа кереклисине да 
юйретгендиле. 

ТИКАЛАНЫ Фатима хазырлагъанды.  

КъМР-ни прокуратурасы Ур-
ван районда Кахун элде юйле-
ден биринде газ атылгъаныны 
сылтауун тинтеди. Ол шургулу 
хапар 28 июльда эрттенликде 
6 сагъат 15 минутда келген-

ди.  Аны кезиуюнде тиширыу 
жаралы болгъанды, аны Нарт-
къаланы больницасына жетдир-
гендиле. 

 Тинтиулени кезиуюнде газ 
оборудованияны хайырланы-

угъа, аны къоркъуусузлугъун 
жалчытыугъа, от тюшуюге къа-
жау законланы толтуруугъа жуу-
аплы къуллукъчуланы ишлерине 
праволу багъа берилликди.

Бизни корр.

ШУЁХЛУКЪ ОЮН
Шуёхлукъ  матчларында 

«Спартак-Нальчик» къараучула-
рын, айхай да, къууандырырдан 
къалмайды. Бардыргъан юч 
оюнунда ол барысында да хор-
лагъанды. Эсигизге салайыкъ, 
алгъаракълада ол «Ессентуки-
ни» - 5:0, «Интер-Черкесскни» 
- 3:0 эм ахыр тюбешиуюнде 
«Машук-КМВ-ни» 3:2 эсеп бла 
къытханды, алай бла аны битеу-
лю кёрюмдюсю бу оюнлада 11:2 
болгъанды. 

Командабызны къауумунда 
Антипов (Карданов, 75), Шума-
хов, Шаваев, Макоев (Ольмезов, 
72), Кадыкоев, Гетериев (Дохов, 
70), Апшацев (Торосян, 82), 
Паштов, Ашуев (Баксаноков, 
78), Гугуев (Бацев, 70), Хачиров 
ойнагъандыла. Голладан экисин 
пенальтиден уруп Паштов, бирин 
да Гугуев келтиргендиле. 

Бу матч да тыш жерде – Пя-
тигорскни «Центральный» ста-
дионунда ётгенди. «Машук» бла 
оюнну магъанасы, ол шуёхлукъ 
халда бардырылгъан эсе да, клу-
бубузгъа уллу эди. Нек дегенде 
лиганы биринчи жарымында биз 
алагъа кесибизни майданыбыз-
да юч голну ийдиртип, аланы 
къабакъларына уа бир топ да 
кийиралмай къытдыргъан эдик. 
Халны тюзетирге жангы матчны 
сакълап тургъанлай, лигада оюн-
ла тохтатылгъандыла. Алай бла бу 
хорлам командабыз жеринде тур-
магъанны толу ачыкълагъанды. 

Эсеп биринчи таймны ахыры-
на жууугъуракъ ачылгъанды. 
Руслан Паштовну штрафнойда 
жыгъылтхандыла, пенальтини 
ол кеси ургъанды эм жаздыр-
магъанды - топну тюзюнлей 
машукчуланы къабакъларына 
кийиргенди. Экинчи  таймда 
Гугуев анга дагъыда бир голну 
къошханды. Пятигорскчула мы-

чымай этген чабыуулларында 
гол урургъа жетишгендиле. 

Андан сора он минутну ичинде 
Паштов, биягъы пенальтиден 
уруп, эсепни тюрлендиргенди. 
Къошакъ заман берилгенде, 
къаршчы команда топну къа-
бакъларыбызгъа уралгъанды, 
бу гол даулашлы эсе да, судьяла 
аны санагъандыла. 

БИРИНЧИ МАТЧ - РОСТОВДА
Футболну къырал союзу «Юг» 

зонада ойнарыкъ командаланы 
къауумун ачыкъ этгенди, оз-
гъан сезондача, бусагъатда да 
анга 16 клуб киредиле. Турнир 
таблицада биринчи жерлени 
алгъан «Алания» бла «Волгарь» 
миллет лигагъа кёчгендиле, 
«Спартак-Владикавказ» да би-
ринчиликден чыгъарылгъанды. 
Юч жангы команда къошулгъан-
дыла: «Ессентуки», «Туапсе» эм 
Таганрогдан «Форте»; «Урожай» 
клуб а атын «Кубань» дегеннге 
тюрлендиргенди.  

Быйылны биринчи сезонунда 

боллукъ матчланы календары да 
жарашдырылгъанды. Анга кёре 
9 августда «Спартак-Нальчик» 
Дондагъы Ростовда ол жерли 
«СКА» бла ойнарыкъды. Башха 
командала былай тюбеширикди-
ле: «Туапсе» - «Кубань», «Машук-
КМВ» - «Махачкала», «Форте» 
- «Динамо Ставрополь», «Друж-
ба» - «Анжи», «Легион Динамо» 
- «Черноморец», «Краснодар-3» 
- «Биолог», «Кубань-Холдинг» - 
«Ессентуки». Черкесскни «Инте-
ри» бу турда ойнарыкъ тюйюлдю.

Къараучуланы юслеринден 
айтханда, къонакъ командала 
бла келгенлени трибуналагъа 
алыкъа иерик тюйюлдюле деп 
билдириледи. Къалгъанла ста-
дионнга маскала эм къол къапла 
кийип кирирге керекдиле. Аланы 
барысыны да температуралары 
ёнчеленирикди, ол 37 градусха 
жетсе неда андан кёп болса, 
матчха жиберлик тюйюлдюле.

ХАБИБУЛЛАХЛАНЫ
 Зульфия хазырлагъанды.

 Кесинги кюч-къарыу жаны бла онгла-
рынга тюз багъа биче билмесенг, чыр-
мылтын болургъа къоркъуу барды. Аны 
юсюнден жетинчи поликлиниканы врачы 
Наталья Каширокова айтханды:

-Бизни хар бирибизни да ич органлары-
бызны тёгереклеринде созулуучу-бю-

гюлюучю къабукъ барды. Андан тышында 
да, бизни ол чархыбызны чып тюшюуден 
къарын терибиз да сакълайды. Бир тюрлю 
сылтау бла къарын терини къоруулау кючю 
къарыусузланса,  алайгъа кюч жетгенлей, 
ичинде орган (базыкъ неда иничке чеги, 
къууукъну тыш терисини бир кесеги окъуна) 
тышына чыгъып къаладыла. 

Къоркъуугъа тюшгенле кимледиле? 
Ишчи адамла. Кючню-къарыуну излеген 
ишни эте тургъанлай, адамны къарыныны 
бир-бир жерлерине ауурлукъ жетип къа-
лады. Аллай кезиуледе адамны къарын 
терисини бир кесеги аллай ауурлукъгъа 
чыдаялмайды, жылтырады да, алайдагъы 
орган тышына ычхынады.

Тютюнню кёп ичген адамны жётел  нё-
гериди. Ол кезиуде къарынны ичинде 

басым хар заманда да уллу болады. Ол а 
чырмылтынлыкъгъа жол ачады. Дагъыда 
эр кишилени алтмыш жыллары толгъандан 
сора аланы асламысыны къууукъларында, 
безлеринде аденома ауруу чыгъаргъа 
ёчдю. Алагъа сыгъыныргъа кёбюрек тюш-
гени себепли къарынларыны тюплеринде  
этлерини бир-бир жерлери къарыусуз 
боладыла.

Аналаны  бир-бирлери сабийден къый-
налып къутулгъанлары ючюн чырмылтын 
боладыла. Кезиулю сабийни юч  жылдан 
аз заман озгъунчу тапханланы араларында 
аллай къыяулула кёбюрек тюбейдиле. 

Балаланы къарын терилери да къарыу-
суздула, ол себепден а бир-бирлери чыр-
мылтын болуп жаратыладыла дуниягъа. 
Дагъыда къарт адамланы  асламысыны 
къарын терилери чыдамсыз  болады.

Сиз чырмылтын болгъаныгъызгъа был-
лай шарт шагъатлыкъ этерикди - сю-

елип тургъан заманыгъызда къарыныгъ-
ызны бир жеринде «кёбюу» чыгъа-чыгъа 
тура эсе. Тюз жатханыгъызлай, ол кетип 

къалады. Тёреде болгъаныча, ол хазна 
аурутмайды, ачытмайды. Алай врачха 
барлыкъ заманыгъызны уа узакъгъа со-
змагъыз. Аны хатасындан ол, къысып, бир 
жеригизде къан жюрюмей къалса, уюса, 
жаннга къоркъуу  боллукъду. 

Чырмылтын билмей, сакъламай тур-
гъанлай ауруп, къысып, къыйнап 

башларгъа боллукъду, аллай кезиуде уа 
аны артха, жерине салайым деп кеси-
гиз арталлыда кюрешмегиз. Жеринден 
чыгъып тургъан органны бузсагъыз, анга 
жара тюшюрсегиз, кесигизге уллу хата 
саллыкъсыз. Болжалгъа салынмай, опе-
рация этилирге керекди - ичинде бир заты 
болмагъан чырмылтынны кесип атаргъа 
боллукъду, органны бузугъу болгъан же-
рин, багъып, сау этерге керекди.

Адамны жыл саны уллу эсе, эски ауруу-
лары бар эселе, семизлиги да уллу эсе, 

хирургия жаны бла багъыугъа жарамай 
къаллыкъды. Аллай кезиуледе уа врач 
жаланда бандажны жюрютюрге буюруп 
къоярыкъды. Ол а хар заманда хайырлы 
болмайды, саусузгъа кёп къыйналыргъа 
тюшеди.

Билгичлени багъыуларына уа арталлыда 
ышанмагъыз, жыл саны жетген адам чыр-
мылтындан операциясыз къутулаллыкъ 
тюйюлдю. Чырмылтын болгъан органыгъ-
ызны ала къайтарып жерине салалсала 
да, ол артдаракъда дагъыда чыгъып къал-
лыкъды, сизни къыйнагъанлай турлукъду.

БАЙСЫЛАНЫ Марзият.

Медиклеге 
ыразылыкъларын баямлай

САУЛУКЪ

Бир белги сезгенлей, 
мычымай врачха атланыгъыз

«Нальчик шахар округну тиширыула совети» МОО БАЙЧЕККУЛАНЫ  Нинагъа, Харунну къызына, 
Нальчик шахар округну тиширыуларыны активини келечисине, аны эгечи ГЕРГЪОКЪЛАНЫ Тамара,  
Харунну къызы, ауушханы бла байламлы, уллу бушуу этип, къайгъы сёз береди.

Прокуратура

Халны тынгылы тинтедиле

Тюрлю-тюрлю фитналагъа алданмазча
Шахарны айнытыуну «Арт-зал 

«Платформа» институту Кизи-
ловка тауда саулукъну жолун 
жангыртыу бла байламлы антро-
пология тинтиуле бардыргъанды. 
Бусагъатда уа аланы эсеплери 
чыгъарылгъандыла. 

Соруу шахарчыланы оюмлары 
мэрияны оноуу бла келишгенин 
ачыкълагъанды, анга кёре уа ре-
новацияны проектине тийишли-
ликде коммерциялы къурулушла 
бардырыргъа белгиленмейди. 
Алай бла архитекторла, урба-
нистле, суратчыла бла дизай-
нерле терренкурну жангыртыуну 
проектин жарашдыргъандыла. 

Жангыртыу ишлени тамам-
лагъанда, табийгъатны алгъынн-
гы халда сакъларгъа излем бар-
ды. Хар станцияны кесини энчи 
сыфаты боллукъду, алай аланы 
барысында да совет заманны 
архитектурасы да къаллыкъды. 
Кёпюр бла атлауучла тапланды-
рыллыкъдыла, воркаут комплекс 
орнатыллыкъды. 

Проект кезиу-кезиу тамамла-
нырыкъды, аны толтургъанда, 
адамланы оюмлары дайым эсге 
алынырыкъдыла. Хар инсан 
«Тири гражданин» порталда 
къол кётюрюуню юсю бла ке-
сини сагъышларын билдирирге 
боллукъду.

Жамауатны жанындан бу ту-
рист маршрутну жангыртыугъа 
сейир уллу болгъаны ючюн 
«Платформаны» келечилери 
шахарчыла бла тюбешиуле бар-
дырыр муратлыдыла, деп билди-
редиле Нальчикни администра-
циясыны пресс-службасындан.

КУЛЬЧАЛАНЫ Зульфия.

Проект

Шахарчыланы 
акъылларын тергеп

бир бирни кёллендире билгенин да 
кёргюзтгендиле. 

Концерт ачыкъ кёкню тюбюнде 

ётгенди,  артистле къурагъан байрам 
ингир а анга келгенлени жюреклерин 
къозгъамай къоймагъанды.

Концерт


